
Ariketa

                ZURE DENDAN OGIXA EROSI NEIKE?
                                             Landuko dittugunak:


 … ikusi leikedot →  … ikusi neike    
	24
ZURE DENDAN OGIXA EROSI NEIKE?

IKASMAILLA: HH

TALDIA: Talde osua

HELBURUA: Ahoz “neike”, “neizke”, “zeinke” eta “zeinzke” formen desberdinttasunaz ohartu eta honek ahoz erabiltzia.
AZALPENA:

Ikasle bakoitzak denda mota bat aukeratuko dau, adibidez, halakotxiak hala antzerakuak: fruta dendia, zapata dendia, harategixa, etxe-tresna dendia, fotokopixa dendia, arraindegixa, okindegixa, bitxitegixa, mertzerixia, burdindegixa, bizikleta dendia, lurrindegixa, margo dendia… Bakoitzak denda bat aukeratu ondoren, ikasliak borobillian jarriko dira eta zotz egingo dabe lehen jokalarixa aukeratzeko. Zozketan irtendako jokalarixa borobillaren erdira juango da. Ikasle danak lurrian jarritta egongo dira. Borobilleko  jokalarixak banan-banan erdikuari halako galderak egitten hasiko dira, berak aukeratutako dendan zer erosi leikien jakitteko:

· Zure dendan ogixa erosi neike?

· Ez, ezin dozu erosi.

· Zure dendan sagarrak erosi neizke?

· Ez, ezin dittuzu erosi.

· Zure dendan erropia erosi neike?

· Bai, erosi zeinke
Norbaittek erdiko jokalarixaren dendan erosi leikiena igartzen dabenian, dendiaren izena igartzen ahalegindduko dira ikasliak:

· Orduan, zapata dendia izan leike?

· Kale!

· Jantzi dendia izan leike?

· Bai horixe!

Dendia zein dan igartzen dabenian, beste ikasle bat borobil erdixan jarriko da. Orduan, honi borobilleko ikasliak txandaka galderak egitten hasiko jakue. Ikasle danak txandaka borobil erdittik pasatu eta galderei erantzun eta gero bukatuko da jokua.













PAGE  
1
Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

